
(для інфармавання іншых заяўнікаў)

Аб разглядзе звароту

Вілейскі раённы выканаўчы камітэт (далей – райвыканкам) у адказ на калектыўны электронны зварот па пытанні рамонту аўтамабільнай дарогі Н-8189 Забалацце-Кастрычніцкая-Крайскія Пасекі паведамляе наступнае.
Згодна з тытульнымі спісамі абслугоўваемых аўтамабільных дарог і вуліц па ўзроўнях патрабаванняў да ўтрымання аўтамабільная дарога          Н-8189 Забалацце-Кастрычніцкая-Крайскія Пасекі Вілейскага раёна знаходзіцца на абслугоўванні філіяла КУП «Мінскаблдарбуд» – «ДРБУ № 162» (далей – філіял).
На працягу апошніх гадоў з-за абмежаванага ліміту фінансавання бэгучых рамонтаў на аўтамабільнай дарозе Н-8189 Забалацце-Кастрычніцкая-Крайскія Пасекі філіялам праводзіцца толькі ямачны рамонт асфальтабетоннага пакрыцця з мэтай ліквідацыі крытычных выбоін і забеспячэння бяспечнага руху аўтатранспарту. Жвіровыя аўтадарогі рамантуюцца шляхам рамонтнага прафілявання з перыядычнасцю згодна з ДМД 02191.5.001-2006 «Нарматывы па планаванні і выкарыстанні сродкаў на ўтрыманне аўтадарог агульнага карыстання Рэспублікі Беларусь».
Даведзеным планам фінансавання дарожнай гаспадаркі Мінскай вобласці на 2019 год рамонт шляхам уладкавання пласта асфальтабетону аўтадарогі Н-8189 Забалоцце-Кастрычніцкая-Крайскія Пасекі не прадугледжаны.
Разам з тым, зварот разгледжаны з выездам на месца прадстаўнікамі райвыканкама і спецыялістамі філіяла КУП «Мінскаблдарбуд» – «ДРБУ №162». Устаноўлена, што аўтамабільная дарога ў в.Забалацце знаходзіцца ў здавальняючым стане, крытычнай ямачнасці на дадзенай аўтамабільнай дарозе няма, месцамі прысутнічаюць наплывы пяску і лакальнае разбурэнне асфальтабетоннага пакрыцця каля 5 м2. Прычынай такога стану аўтадарогі стаў рух па ёй вялікагрузнай тэхнікі. 
У мэтах папярэджання далейшага разбурэння дарожнага палатна было прынята рашэнне і ўсталяваны знак 3.4 «Рух грузавых аўтамабіляў забаронены», дзякуючы чаму сельскагаспадарчая тэхніка накіравана ў аб'езд.
Да ведама паведамляем, што сродкі, якія паступаюць ад збору дзяржаўнай пошліны за выдачу дазволу на допуск транспартнага сродку да ўдзелу ў дарожным руху, накіроўваюцца на будаўніцтва, рэканструкцыю, капітальны і бягучы рамонт рэспубліканскіх аўтамабільных дарог, пагашэнне асноўнага доўгу і выплату працэнтаў па крэдытах, выдадзеных на будаўніцтва другой кальцавой аўтамабільнай дарогі вакол г.Мінска, а таксама перадаюцца з рэспубліканскага дарожнага фонду ў кансалідаваныя бюджэты абласцей і бюджэт г. Мінска ў выглядзе субвенцый. Субвенцыі накіроўваюцца абласнымі, гарадскімі (гарадоў абласнога падпарадкавання) і раённымі Саветамі дэпутатаў на будаўніцтва, рэканструкцыю, капітальны і бягучы рамонт мясцовых аўтамабільных дарог, вуліц, якія з'яўляюцца працягам рэспубліканскіх і мясцовых аўтамабільных дарог з асфальтабетонным і цэментабетонным пакрыццём, у населеных пунктах, а таксама Мінскім гарадскім Саветам дэпутатаў на будаўніцтва, рэканструкцыю і капітальны рамонт магістральных вуліц радыяльнага кірунку і Мінскай кальцавой аўтамабільнай дарогі.
У адпаведнасці з пунктам 1 артыкула 20 Закона Рэспублікі Беларусь ад 18 ліпеня 2011 года «Аб зваротах грамадзян і юрыдычных асоб» адказ на зварот можа быць абскарджаны ў вышэйстаячую арганізацыю – Мінскі абласны выканаўчы камітэт.


Выконваючы абавязкі
старшыні                                                                          А.С.Брыль

